
Cén fáth gur fadhb iad roinnt PFAS?
Is grúpa ceimiceán de dhéantús an duine iad substaintí sár- agus polafhluarailcilithe (PFAS) a bhféadfar teacht orthu i gcúr uiscí
foirmithe scannáin (AFFF) agus atá in úsáid i roinnt córas sochta dóiteáin, múchtóirí dóiteáin iniompartha láimhe san áireamh. Cé go
bhfuil líon mór substaintí in PFAS agus nach fios éifeachtaí an tromlaigh acu, aithnítear go forleathan go bhfuil PFAS (amhail aigéad
sárfhluarochtánóch (PFOA) agus sulfónáit sárfhluarochtáin (PFOS)) díobhálach do dhaoine agus don chomhshaol. Is minic go
dtagraítear do PFAS mar “bhuancheimiceáin” mar gheall ar a gcineál marthanach – rud a ciallaíonn go mbriseann siad síos go han-
mhall sa chomhshaol, má bhriseann in aon chor, agus, mar sin, d’fhéadfaí rioscaí fadtéarmacha a bheith ag baint leo. Thairis sin, tá
go leor de PFAS atá i gcúir chomhraicthe dóiteáin bith-infhaighte agus bithcharntha, rud a chiallaíonn go bhféadann orgánaigh bheo
iad a ionsú go héasca agus go bhféadfaidh a dtiúchan méadú sa chorp. D’fhéadfadh PFAS a sceitear ar thalamh an ithir a éilliú, nó
rith síos i sruthanna agus aibhneacha, rud a d’fhéadfadh an screamhuisce agus an soláthar uisce óil a éilliú.

Is minic go mbíonn PFAS i gcúir chomhraicthe dóiteáin,
lena n-áirítear PFOS san am atá thart agus, níos déanaí fós,
PFAO. Cuireadh mórshrianta ar PFOS agus a shubstaintí
gaolmhara faoi Choinbhinsiún Stócólm i mí na Bealtaine
2009, agus ina dhiaidh sin cuireadh srianta ar PFOA,
a shalainn agus a chomhdhúile gaolmhara i mí na Bealtaine
2019. Cé go bhfuil cosc ar úsáid PFOS cheana féin, tá roinnt
díolúintí faoi theorainn ama ann chun PFOA, a shalainn
agus a chomhdhúile gaolmhara a úsáid, faoi Rialachán (AE)
2019/1021 maidir le Truailleáin Orgánacha Mharthanacha
(POP). Tá an Ghníomhaireacht um Chaomhnú Comhshaoil
(GCC) freagrach as cur i bhfeidhm cheanglais Rialacháin
POP a mhaoirsiú in Éirinn.

Cé go bhfuil an fócas faoi láthair ar na srianta faoi
theorainn ama atá ar úsáid PFOA, a shalainn agus
comhdhúile PFOA-ghaolmhara, is dócha go leathnófar
tuilleadh srianta ar PFAS eile, lena n-áirítear moltaí faoin
Straitéis Ceimiceán AE um an Inbhuanaitheachta chun
deireadh a chur le húsáidí neamhriachtanacha uile PFAS,
lena bhféadfadh úsáid in AFFF a bheith san áireamh. Agus
coinne ann le tuilleadh srianta, moltar go smaoineoidh tú
ar aistriú go roghanna eile atá saor ó PFAS, ar a dtugtaí cúir
atá “saor ó fhluairín”, sna blianta amach romhainn.

Is mar a leanas atá na srianta ar AFFF ina bhfuil PFOA agus
a shalainn ar tiúchan os cionn 0.025mg/kg, agus comhdhúile
PFOA-ghaolmhara ar tiúchan iomlán os cionn 1mg/kg
(dá dtagraítear “AFFF ina bhfuil PFOA” anseo feasta):

Rialuithe ar PFOS agus PFOA

Dáta Infheidhme Srian(ta)

Ón 4 Iúil, 2020 • Ní fhéadfar aon stoc AFFF ina bhfuil 
PFOA atá ann cheana suiteáilte in 
áitreabh a úsáid ach amháin i gcás 
tinte Aicme B1.

• Tá cosc ar AFFF ina bhfuil PFOA a 
úsáid chun críoch oiliúna.

• Ní cheadaítear tástálacha 
a dhéanamh ar threalamh/chórais 
AFFF ina bhfuil PFOA ach amháin 
nuair atá an sceitheadh faoi smacht 
agus nuair is féidir 
é a dhiúscairt i gceart.

Ón 1 Eanáir, 2023 Ní cheadaítear AFFF ina bhfuil PFOA a 
úsáid ach amháin nuair is féidir 
sceitheadh cúir a choinneáil faoi smacht.

Ón 4 Iúil, 2025 Tá cosc iomlán ar úsáid AFFF ina bhfuil 
PFOA.

Má tá AFFF ina bhfuil PFOA i do chórais dóiteáin (múchtóirí dóiteáin láimhe san áireamh), tá feidhm ag na hoibleagáidí 
seo a leanas ort:

Dáta 
Infheidhme

Oibleagáid(í)

Ón 4 
Iúil, 2020

• Ceanglaítear fógra a thabhairt do GCC má tá sé ar intinn agat leanúint de AFFF ina bhfuil PFOA a úsáid chun 
a gcríoch ceadaithe.

• I gcás aon AFFF ina bhfuil PFOA a bhfuiltear ag fáil réidh leis, ní mór caitheamh leis mar dhramhaíl agus 
conraitheoir dramhaíola atá údaraithe go cuí a úsáid. Tá feidhm aige sin maidir le soláthróirí agus úsáideoirí 
deiridh. 

• Má tá meáchan iomlán AFFF ina bhfuil PFOA sna córais chomhraicthe dóiteáin, múchtóirí láimhe san áireamh, os cionn 
50kg ag suíomh áirithe, ní mór duit fógra a thabhairt faoi na stoic sin do GCC agus tuairisciú bliantúil a dhéanamh do GCC 
maidir le coinneáil na gcúr sin.

• Tabhair faoi deara, le do thoil: Cuireadh síneadh leis an spriocdháta chun tuarascáil a fháil ar stoic 
AFFF ina bhfuil PFOA os cionn 50kg go dtí an 30 Samhain, 2021 toisc go bhfuil an córas tuairiscithe ar líne á 
fhorbairt faoi láthair. Is trí thairseach an Líonra Malartaithe Sonraí Comhshaoil (EDEN) de chuid GCC a bheidh 
rochtain ar an gcóras tuairiscithe. Féach suíomh gréasáin GCC ag www.pops.ie le haghaidh an t-eolas is déanaí 
faoin gcóras tuairiscithe.

Ón 4 
Eanáir, 2025

• Ní mór do chonraitheoir bainistithe dramhaíola atá údaraithe go cuí gach stoc AFFF ina bhfuil PFOA atá ann cheana a 
bhainistiú go cuí (féach suíomh gréasáin GCC ag www.pops.ie le haghaidh liostaí conraitheoirí).

• Fógra tugtha do GCC maidir le diúscairt/bainistiú ceart stoc AFFF ina bhfuil PFOA, lena n-áirítear fianaise ar bhainistiú cuí.

1 Tinte Aicme B – Leachtanna Inlasta (peitreal, díosal, biotáillí, péint, etc.)

Bileog Treorach
PFOA i gCúir Chomhraicthe Dóiteáin

https://www.edenireland.ie/
https://www.epa.ie/our-services/monitoring--assessment/waste/chemicals/pops/
http://www.pops.ie/


Céard is gá dom a dhéanamh anois?

Tá cosc ar úsáid AFFF ina bhfuil PFOA i gcórais nár suiteáladh cheana roimh an 4 Iúil, 2020 agus ba cheart go mbeadh do 
sholáthróir ar an eolas faoi sin. Chun na hoibleagáidí atá ort, más ann dóibh, a fháil amach, moltar na gníomhartha seo a leanas:

Céim 1
Déan teagmháil le do sholáthróir le fáil amach má tá AFFF i do chórais sochta dóiteáin, múchtóirí 
dóiteáin ina measc, ag aon suíomh ar leith. Féadfar é sin a dhéanamh freisin trí 
na sonraíochtaí córais a sheiceáil nó, i gcás múchtóirí iniompartha, an lipéadú a sheiceáil. 

Céim 2
Dearbhaigh an bhfuil AFFF ina bhfuil PFOA in aon cheann de do chórais sochta dóiteáin. Tabhair 
faoi deara go bhfuil feidhm ag srianta freisin maidir le cúir 
a “d’fhéadfadh PFOA a bheith iontu” agus i substaintí gaolmhara nuair atá amhras réasúnach i 
leith chomhdhéanamh an chúir. D’fhéadfadh an t-eolas sin a bheith ar fáil 
i mBileog Shonraí Sábháilteachta an déantúsóra; mar sin féin, mura bhfuil an t-eolas sin ann, ní 
thugtar le tuiscint leis sin nach bhfuil PFOA ná substaintí gaolmhara in AFFF. Pé scéal é, ba cheart 
duit teagmháil a dhéanamh le do sholáthróir le haghaidh an eolais sin agus deimhniú a iarraidh i 
leith aon anailíse a rinneadh.

Céim 3
Má tá AFFF ina bhfuil PFOA in aon cheann de do chórais agus:
a) Má tá sé ar intinn agat leanúint de na stoic sin a úsáid, ní mór duit GCC a chur ar 

an eolas faoi d’intinn trí ríomhphost chuig pops@epa.ie agus dul ar aghaidh go 
céim 4; agus

b) Mura bhfuil sé ar intinn agat na stoic AFFF ina bhuil PFOA atá ann cheana a úsáid, ní mór 
duit a chinntiú go ndéanfaidh comhlacht bainistithe dramhaíola atá údaraithe go cuí 
bainistiú ar na stoic sin.

Céim 4
Mura bhfuil sonraí sonracha faoin méid PFOA ar fáil nó má thugann an Bhileog Shonraí 
Sábháilteachta le fios go bhfuil fluairín i do chúr, d’fhéadfaí go mbeidh ort tástálacha agus anailís 
a dhéanamh ar an gcúr sin.  Ba cheart go gcuimseofar anailís saotharlainne ar an gcúr le 
haghaidh PFOA leis sin (CAS Uimh. 335-67-1). Tá liosta iomlán substaintí atá aicmithe mar “PFOA, 
a shalainn agus comhdhúile PFOA-ghaolmhara” ar fáil ag www.pops.ie – tá 32 shubstaint ann 
faoi láthair ach cuirfear leis amach anseo agus d’fhéadfadh sé go mbeidh tuilleadh tástálacha ag 
teastáil.

Céim 5
Má tá AFFF ina bhfuil PFOA in aon cheann de do chórais sochta dóiteáin, ní mór duit a shuí cá mhéad
AFFF ina bhfuil PFOA atá agat faoi láthair ag gach suíomh, i.e., laistigh de theorainn an tsuímh. Áirítear
leis sin aon fhoirgneamh ina bhfuil AFFF ina bhfuil PFOA
i múchtóirí dóiteáin láimhe suiteáilte, lena n-áirítear, mar shampla, óstáin, scoileanna, ollscoileanna,
trádstórais, ionaid díolta, oifigí, garáistí agus ospidéil. Má tá líon iomlán AFFF ina bhfuil PFOA níos mó
ná 50kg ag suíomh, ní mór duit fógra a thabhairt do GCC faoi na stoic mar aon le heolas gaolmhar eile
agus fógra bliantúil a thabhairt do GCC faoin ábha(i)r. Ní mór duit plean bainistithe stoc-chairn a
ullmhú freisin i leith AFFF ina bhfuil PFOA (múchtóirí láimhe agus/nó tiúchán cúir san áireamh). Tá
tuilleadh eolais maidir le fógra
a thabhairt agus tuairisc a dhéanamh do GCC ar fáil thíos.

Is féidir sonraí ar roinnt de na cúir a úsáidtear go minic in Éirinn agus a n-aicmiú PFAS a fháil ar shuíomh 
gréasáin GCC ag www.pops.ie agus ‘Determining Historic and Current PFAS Levels in AFFF in the Republic 
of Ireland’.

Tá AFFF sna córais

Níl AFFF sna 
córais Níl gá le 

gníomh 
breise

Níl AFFF ina bhfuil 
PFOA 
sa chóras 
sochta dóiteáin Níl gá le 

gníomh faoi 
láthair

Tá AFFF ina bhfuil PFOA 
sna córais

http://www.pops.ie/
https://www.epa.ie/publications/monitoring--assessment/waste/PFAS-in-fire-fighting-foam-report-web-version.pdf
https://www.epa.ie/publications/monitoring--assessment/waste/PFAS-in-fire-fighting-foam-report-web-version.pdf


Conas Stoic AFFF ina bhfuil PFOA a thuairisciú do GCC

Naisc/ seoltaí suímh ghréasáin le haghaidh treorach sonraithe ábhartha agus tuilleadh eolais:
Leathanach POPs GCC
Rialachán Tarmligthe (AE) 2020/784 ón gCoimisiún an 8 Aibreán 2020 lena leasaítear Iarscríbhinn I a ghabhann le Rialachán 
(AE) 2019/1021 ó Pharlaimint na hEorpa agus ón gComhairle a mhéid a bhaineann le haigéad sárfhluarochtánóch (PFOA), a 
shalainn agus a chomhdhúile PFOA-ghaolmhara a liostú (Téacs atá ábhartha maidir le LEE)
The Changing Nature of Fire-Fighting Foam – Understanding the Risk Posed by PFAS – Guidance Booklet

1. Chun GCC a chur ar an eolas faoi d’intinn chun leanúint de bheith ag úsáid AFFF ina bhfuil PFOA (nó 
a d’fhéadfadh PFOA a bheith ann), cuir ríomhphost chuig pops@epa.ie agus cuir an t-eolas seo a leanas leis:

a) Ainm agus seoladh an tsuímh ina bhfuil an cúr suiteáilte;

b) Cainníocht(aí) agus branda(í) na gcúr;

c) Sonraí faoi aon anailís saotharlainne a rinneadh agus na torthaí a fuarthas nó aon eolas atá ar 
fáil faoi chomhdhéanamh ceimiceach an chúir; agus

d) Sonraí teagmhála an duine/na ndaoine a thugann an fógra.

2. I gcás ina bhfuil stoc-charn níos mó ná 50kg de AFFF ina bhfuil PFOA (ábhair i múchtóirí láimhe agus/nó 
tiúchan cúir san áireamh) ar tiúchan os cionn 0.025mg/kg agus/nó meascán de chomhdhúile 
PFOA-ghaolmhara >1mg/kg, ag suíomh ar leith, ceanglaítear ort tuairisciú bliantúil a dhéanamh do GCC 
roimh an 4 Iúil trí EDEN. Is féidir é sin a dhéanamh mar a leanas:

a) Cláraigh nó logáil isteach ar thairseach EDEN GCC;

b) Iarr rochtain ar Feidhmchlár POPs in EDEN. Beidh ort fanacht go dtí go ndéanfaidh GCC 
d’iarraidh ar fheidhmchlár a fhormheas;

c) Nuair a dheonófar formheas feidhmchláir EDEN GCC, lainseáil feidhmchlár POPs EDEN;

d) Soláthair an t-eolas a iarrtar, lena n-áireofar an méid seo a leanas:

i. Cineál/úsáid an stoc-chairn – suiteáilte i gcórais sochta dóiteáin (múchtóirí dóiteáin 
san áireamh), táirgeadh gairis leighis etc., tabhair faoi deara – d’fhéadfadh meascán 
d’úsáidí a bheith i gceist;

ii. Tiúchan PFOA agus/nó substaint(í) PFOA-ghaolmhara i ngach gné den stoc-charn 
(tagraíonn an teorainn 50kg do mheáchan comhiomlán agus, mar sin, d’fhéadfadh 
“fostoc-chairn” a bheith i gceist)

iii. Suíomh agus cainníocht an stoc-chairn;

iv. Sonraí teagmhála an duine/na ndaoine a thugann an fógra;

v. Conas a dhéantar an stoc-charn a bhainistiú agus a stóráil; agus

vi. Sonraí diúscartha na háite seachtraí ar seoladh iad lena ndiúscairt.

Tá tuilleadh eolais faoi fhógra a thabhairt agus tuairisciú a dhéanamh ar fáil ar shuíomh gréasáin 
GCC ag www.pops.ie. 

https://www.epa.ie/our-services/monitoring--assessment/waste/chemicals/pops/
https://eur-lex.europa.eu/legal-content/EN/TXT/?uri=uriserv:OJ.LI.2020.188.01.0001.01.ENG&toc=OJ:L:2020:188I:TOC
https://eur-lex.europa.eu/legal-content/EN/TXT/?uri=uriserv:OJ.LI.2020.188.01.0001.01.ENG&toc=OJ:L:2020:188I:TOC
https://eur-lex.europa.eu/legal-content/EN/TXT/?uri=uriserv:OJ.LI.2020.188.01.0001.01.ENG&toc=OJ:L:2020:188I:TOC
https://www.epa.ie/publications/monitoring--assessment/waste/AFFF-Booklet-Web.pdf
mailto:pops@epa.ie
https://www.edenireland.ie/
http://www.pops.ie/

